К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын войтырӧс доръян вынъяс да средствояс дасьӧн кутӧм йылысь» Коми Республикаса Веськӧдлан котырлӧн
2010 во ӧшым тӧлысь 28 лунся 481 №-а шуӧмӧ
вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаын войтырӧс доръян вынъяс да средствояс дасьӧн кутӧм йылысь» Коми Республикаса Веськӧдлан котырлӧн 2010 во ӧшым тӧлысь 28 лунся 481 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




         И. Булатов
Сыктывкар
2021 вося ода-кора тӧлысь 31 лун
267 №
Коми Республикаса Веськӧдлан котырлӧн
2021 во ода-кора тӧлысь 31 лунся 267 №-а шуӧм дорӧ
СОДТӦД
«Коми Республикаын войтырӧс доръян вынъяс да средствояс
дасьӧн кутӧм йылысь» Коми Республикаса Веськӧдлан котырлӧн
2010 во ӧшым тӧлысь 28 лунся 481 №-а шуӧмӧ пыртӧм
ВЕЖСЬӦМЪЯС
«Коми Республикаын войтырӧс доръян вынъяс да средствояс дасьӧн кутӧм йылысь» Коми Республикаса Веськӧдлан котырлӧн 2010 во ӧшым тӧлысь 28 лунся 481 №-а шуӧмын:
1. Нимын «дасьӧн кутӧм йылысь» кывъяс вежны «лӧсьӧдӧм да дасьӧн кутӧм йылысь» кывъясӧн.
2. Водзкывйын «Войтырӧс дорйӧм йылысь» Федеральнӧй оланпас,» кывъяс бӧрын содтыны «Коми Республикаын войтырӧс доръян юкӧнын юалӧмъяс ладмӧдӧм йылысь» Коми Республикаса Оланпас,» кывъяс.
3. 1 пунктын «дасьӧн кутӧм йылысь» кывъяс вежны «лӧсьӧдӧм да  дасьӧн кутӧм йылысь» кывъясӧн.
4. Содтыны татшӧм сюрӧса 11 – 12 пунктъяс:
«11. Коми Республикаса олӧмӧ пӧртысь власьт органъяслы войтырӧс доръян юкӧнын асланыс уджмогъяс серти котыртны войтырӧс доръян вынъяс лӧсьӧдӧмсӧ да дасьӧн кутӧмсӧ.
12. Вӧзйыны олӧмӧ пӧртысь федеральнӧй власьт органъясса мутас органъяслы, Коми Республикаын меставывса асвеськӧдлан органъяслы да Коми Республика мутасын меститчӧм организацияяслы асланыс уджмогъяс серти да федеральнӧй оланпасъясӧн да Россия Федерацияса мукӧд нормативнӧй инӧда актӧн урчитӧм пӧрадокын котыртны войтырӧс доръян вынъяс да средствояс лӧсьӧдӧмсӧ да дасьӧн кутӧмсӧ.».
5. 2 пункт гижны тадзи:
«2. Тайӧ шуӧмсӧ олӧмӧ пӧртӧм бӧрся видзӧдӧ Коми Республикаса Веськӧдлан котырӧн Юрнуӧдысь.».
6. Коми Республикаын войтырӧс доръян вынъяс да средствояс дасьӧн кутӧм йылысь положениеын, мый вынсьӧдӧма шуӧмӧн (содтӧд):
а) нимын «дасьӧн кутӧм йылысь» кывъяс вежны «лӧсьӧдӧм да дасьӧн кутӧм йылысь» кывъясӧн;
б) 1 пункт гижны тадзи: 
«1. Тайӧ Положениесӧ дасьтӧма «Войтырӧс дорйӧм йылысь» Федеральнӧй оланпаслӧн, «Коми Республикаын войтырӧс доръян юкӧнын юалӧмъяс ладмӧдӧм йылысь» Коми Республикаса Оланпаслӧн, «Коми Республикаын войтырӧс дорйӧмсӧ котыртӧм да нуӧдӧм йылысь положение вынсьӧдӧм йылысь» Коми Республикаса Юралысьлӧн 2008 во йирым тӧлысь 13 лунся 97 №-а Индӧдлӧн корӧмъяс серти да сійӧ урчитӧ Коми Республикаын войтырӧс доръян вынъяс лӧсьӧдан да найӧс дасьӧн кутан подувъяссӧ.»;
в) содтыны татшӧм сюрӧса 21 и 22 пунктъяс:
«21. Коми Республикаса войтырӧс доръян вынъясӧ пырӧны:
а) Пӧжарысь видзчысян канму службаса юкӧдувъяс, кодъяс уджалӧны Коми Республика мутасын;
б) аварияысь мездан формированиеяс да мездан службаяс, кутшӧмъясӧс лӧсьӧдӧмаӧсь асланыс уджмогъяс серти Коми Республикаын олӧмӧ пӧртысь федеральнӧй власьт органъясса мутас органъяс, Коми Республикаса олӧмӧ пӧртысь власьт органъяс, Коми Республикаын меставывса асвеськӧдлан органъяс да организацияяс, кодъяслӧн компетенцияӧ пырӧны олысьясӧс, материальнӧй да культура озырлун военнӧй конфликтъяс дырйи либӧ тайӧ конфликтъяс понда, а сідзжӧ природнӧй да техногеннӧй сяма неминучаяс дырйи артмысь лёкторъясысь видзан юалӧмъяс;
в) войтырӧс доръян мероприятиеяс збыльмӧдӧмсӧ могмӧдан штатӧ пырттӧм формированиеяс (водзӧ – НФГО), кутшӧмъясӧс лӧсьӧдӧмаӧсь асланыс уджмогъяс серти олӧмӧ пӧртысь федеральнӧй власьт органъясса мутас органъяс, Коми Республикаса олӧмӧ пӧртысь власьт органъяс, Коми Республикаын меставывса асвеськӧдлан органъяс да организацияяс, кодъяслӧн компетенцияӧ пырӧ олысьясӧс, материальнӧй да культура озырлун военнӧй конфликтъяс дырйи либӧ тайӧ конфликтъяс понда, а сідзжӧ природнӧй да техногеннӧй сяма неминучаяс дырйи артмысь лёкторъясысь видзан юалӧмъяс.
22. Коми Республикаса олӧмӧ пӧртысь власьт органъяс войтырӧс доръян юкӧнын урчитӧм уджмогъяс серти:
лӧсьӧдӧны да кутӧны дасьӧн аварияысь мездан штатӧ пырттӧм формированиеяс «Аварияысь мездан штатӧ пырттӧм формированиеяс лӧсьӧдан пӧрадок вынсьӧдӧм йылысь» Россияса МЧС-лӧн 2005 во ӧшым тӧлысь 23 лунся 999 №-а тшӧктӧд серти;
лӧсьӧдӧны да кутӧны дасьӧн НФГО «Войтырӧс доръян мероприятиеяс збыльмӧдӧмсӧ могмӧдӧм серти штатӧ пырттӧм формированиеяс лӧсьӧдан типӧвӧй пӧрадок вынсьӧдӧм йылысь» Россияса МЧС-лӧн 2014 во ӧшым тӧлысь 18 лунся 701 №-а тшӧктӧд серти.».
